
Dýralæknir á Hólmavík

Jón Pétursson dýralæknir verður á Hólmavík í maí og fram í júní með aðsetur að Austurtúni 4. Símar hjá honum eru: 451-3121,  892-1831 og 852-1831.

Héraðssýning kynbótahrossa í Húnaþingi

Héraðssýning kynbótahrossa verður haldin á Kirkjuhvammsvelli við Hvammstanga mánudaginn 6. júní n.k. og yfirlitssýning þriðjudaginn 7.júní. 

Tekið er á móti skráningum hjá Ráðunautaþjónustunni á Blönduósi í síma 451-2602 /895-4365 fimmtudaginn 2. og föstudaginn 3. júní eða á netfangið gr@bondi.is , sem er enn betra.

Sýningargjald er 8.500 kr á hross og þarf að greiðast samhliða skráningu inn á reikning 307-26-2650 á kt: 471101-2650 og senda kvittun á netfangið gr@bondi.is  með upplýsingum um fyrir hvaða hross er verið að greiða. 

Öll hross sem koma til dóms þurfa að vera einstaklingsmerkt þ.e. örmerkt eða frostmerkt. 

Blóðpróf skal taka úr öllum stóðhestum sem eru að koma til dóms í fyrsta sinn og þarf að framvísa vottorði þar um. Að auki þarf nú að láta röngtenmynda alla 5 og 6 vetra stóðhesta með tilliti til spatts áður en þeir mæta á sýningu og þarf að framvísa vottorði þar um.

Nánari upplýsingar um reglur varðandi kynbótasýningar svo sem um járningar, beislisbúnað og hlífar má finna á heimasíðu Bændasamtakanna bondi.is undir hrossarækt / kynbótasýningar. Athugið sérstaklega varðandi járningar að hámarksþykkt skeifna er 8 mm, hámarksbreidd 22 mm, ekki má muna meiru en 2 mm á þykkt á fram- og afturfótaskeifum og pottun skeifna er óheimil. Nánari upplýsingar má fá hjá Gunnari í síma 895-4365 eða á títtnefndu netfangi gr@bondi.is  GR

Viðvera á Borðeyri og Hvammstanga

Svanborg Einarsdóttir verður í sauðburðarfríi  í maí en kemur aftur til starfa 1. júní og verður þá mánudaga og fimmtudaga á skrifstofunni á Borðeyri og þriðjudaga á skrifstofunni á Hvammstanga.

Plæginganámskeið

Fyrirhugað er að halda dagsnámskeið (kl 10-18) í plægingum - þriðjudaginn 31. maí í A-Hún og miðvikudaginn 1. júní í V-Hún - ef næg þáttaka fæst. Dagurinn fer að mestu í verklega sýnikennslu og æfingar. Þátttakendur eru hvattir til að mæta með eigin dráttarvél og plóg og æfa sig og fá leiðbeiningar um stillingar á tækjum ofl. Þátttökugjald er 8.000 kr. en leiðbeinandi er Grétar Einarsson frá Landbúnaðarháskóla Íslands á Hvanneyri. Nánari staðsetning verður ákveðin síðar en skráning fer fram á skrifstofu RHS á Blönduósi (451-2602) eða á ahun@bondi.is í síðasta lagi föstudaginn 27. maí. 

Heysýni-hirðingasýni

Þó ekki sé komið að slætti alveg strax viljum við minna bændur á mikilvægi heyefnagreininga. Afar mikilvægt er fyrir bændur, ekki síst kúabændur að hafa góða yfirsýn yfir ástand heyforðans, bæði hvað varðar orku- og próteininnihald að hausti til að skipuleggja fóðrunina. Heysýni geta gefið ákveðnar vísbendingar um ástand túna og geta nýst til að ákvarða áburðarþörf og þörf á endurræktun. Ef fóðurkvillar koma upp er sömuleiðis auðveldara að grípa inn í ef menn hafa yfirlit yfir efnainnihald fóðursins. Við viljum einnig hvetja bændur til að taka frekar hirðingarsýni úr heyjum sínum, því það flýtir fyrir og niðurstöðurnar koma þá frekar áður en fóðrið er gefið. Kúabændur á svæði RHS og bændur sem hafa óska eftir heysýnum fá senda plastpoka, merkimiða og nánari leiðbeiningar um sýnatökuna. Aðrir sem áhuga hafa á að taka hirðingarsýni geta haft samband við starfsmenn RHS og fengið poka og merkimiða.

Kornrækt

Þeir bændur sem sáð hafa korni og ætla að sækja um þróunarstyrki til kornræktar þurfa að láta starfsmenn RHS vita fyrir 1. júní. Að lágmarki þarf að sá í 2 ha. til að eiga kost á styrknum.

Nautgriparækt

Nú þessa dagana eru tveir nautkálfar úr Austur-Húnavatnssýslu á leið á nautuppeldisstöðina í Þorleifskoti og koma þeir frá Holti í Svínadal og Steinnýjarstöðum í Skagabyggð. Kálfurinn frá Holti er undan Blöndu 74 og  Stíg 97010. En kálfurinn frá Steinnýjarstöðum er undan Hjálmu 136 og Fróða 96028.

Nautgriparæktarráðunautar vilja benda kúabændum á að skila kúaskýrslum fyrir 10. hvers mánaðar.
Breyting á sæðingakostnaði á svæði BSVH

1. maí tók gildi breyting á gjaldskrá Búnaðarsambands V-Hún. vegna kúasæðinga. Sæðingar á kúm munu hækka um 5% eða úr 1.936 kr. í 2.033 kr. á skýrslufærða kú og sæðingagjald á kýr utan skýrsluhalds verður kr. 2.439. Hins vegar mun BSVH einungis rukka hálft gjald á sæðingu á kvígum, þ.e. kr. 1.017 á kvígur á skýrsluhaldsbúum og kr. 1.220 á kvígur á búum utan skýrsluhalds.

 Jafnframt verður breyting á verðlagningu holdanautasæðis. Sæðingakostnaðurinn verður sá sami og hér að ofan greinir, en auk þess greiða menn 650 kr. fyrir sæði úr Limósín og Aberdeen Angus, en 1.250 kr. fyrir sæði úr Galloway nautum.Athugið að allar tölur eru án virðisaukaskatts.

 Bestu kveðjur Guðný
Úrvalsmjólk 2004

Á aðalfundum samlagsdeilda mjólkursamlaganna í Húnavatnssýslum var þeim búum sem framleiddu úrvalsmjólk árið 2004 veittar viðurkenningar. Viðurkenningin miðast við að frumutalan fari ekki í neinum mánuði yfir 200.000 fr./ml og að líftala mjólkurinnar fari aldrei yfir 40.000. Jafnframt að aldrei greinist lyfjaleifar í mjólkinni.

Eftirtaldir innleggjendur mjólkur á svæði RHS fengu heiðursviðurkenningar fyrir framleiðslu úrvalsmjólkur árið 2004 frá sínu mjólkursamlagi á aðalfundum í vetur:

Auðólfsstaðabúið, Auðólfsstöðum

Björn Magnússon, Hólabaki

Björn Sigurbjörnsson, Hlíð

Guðný Helga Björnsdóttir, Bessastöðum

Haraldur Kristinsson, Grund

Ingimar Skaftason, Árholti

Jens Jónsson, Brandaskarði

Jóhann Kristjánsson, Fremstagili

Kristján og Steinar, Steinnýjarstöðum

Loftur Guðjónsson, Ásbjarnarstöðum

Pálmi Ingimarsson, Árholti

Pétur Sigurvaldason, Neðri-Torfustöðum

Reynir Davíðsson, Neðri-Harrastöðum

Ægir Sigurgeirsson, Stekkjardal

Það er ekki bara mjólkurvinnslan sem nýtur góðs af því að bændur framleiði úrvalsmjólk, heldur eru það einnig bændur sjálfir. Úrvalsmjólk verður ekki framleidd nema úr heilbrigðum kúm. Heilbrigðar kýr skila meiri afurðum á sama fóðri og óheilbrigðar kýr og það er eðlilega lítill dýralækniskostnaður þar sem heilbrigði er í lagi.

Það er engin lausn að halda frá og gefa kálfum mjólk úr kúm með háa frumutölu. Slíkar kýr eru óheillagripir í fjósi, þær veita júgurbólgusmiti út í umhverfið þannig að hætta er á að aðrar kýr smitist. Auk þess á ekki að gefa kálfum júgurbólgusmitaða mjólk. Þær ergja einnig bóndann að minnsta kosti tvisvar á dag, þar sem hann þarf að mjólka þær, vitandi það að mjólkin nýtist ekki.

Sem sagt komum í veg fyrir að kýr fái júgurbólgu og þar með háa frumutölu. Ástæður þeirrar meinsemdar eru margvíslegar og leiðir til að koma í veg fyrir júgurbólguna eftir því margvíslegar. Ef þið finnið ekki rétta leið til að koma í veg fyrir júgurbólgu og háa frumutölu í kúnum hafið þá endilega samband við Guðnýju eða Þórð hjá RHS, í þeirri von að ”betur sjái augu en auga”.

